
 

 

 

 

 

 

 

 

 

 

Adroddiad Partneriaeth Gymdeithasol LLGC ar gyfer y cyfnod a 
ddaeth i ben ar 31-3-2025 

 

  



1. Cyflwyniad 

Amlinella’r Adroddiad Partneriaeth Gymdeithasol hwn gynnydd a gweithgaredd Llyfrgell 
Genedlaethol Cymru yn ystod y cyfnod 1 Ebrill 2024 hyd 31 Mawrth 2025 o ran cyflawni’r 
amcanion a dyletswyddau amlinellir yn y Ddeddf Partneriaeth Gymdeithasol a Chaffael 
Cyhoeddus (Cymru)  2023. 

Dengys yr adroddiad sut mae’r Llyfrgell wedi ymgysylltu ei gweithlu,  a chydnabod undebau 
llafur a rhanddeiliaid ehangach wrth lywio penderfyniadau, polisïau a datblygu gwasanaeth er 
mwyn hybu canlyniadau gwell o ran gwaith teg, cyfiawnder cymdeithasol a llesiant.  

 

Wynebodd y Llyfrgell heriau sylweddol yn y flwyddyn 2024-2025, yn cynnwys toriad 10.5% 
mewn cymorth ariannol a’r diswyddiad o 10% o’r gweithlu a ddilynodd, gan effeithio ar bron pob 
ardal waith a gwasanaeth y Llyfrgell. Gweithiodd staff y Llyfrgell a’r undebau llafur yn galed iawn 
i gefnogi eu cydweithwyr a chynnal gwasanaethau yn yr amgylchedd anodd hwn ac 
ymdrechwyd i weithio’n gydweithredol er budd partneriaeth gymdeithasol effeithiol.     

  

 

2. Llywodraethiant a Threfniadau Partneriaeth Gymdeithasol  

Mae Llyfrgell Genedlaethol Cymru (“y Llyfrgell”) yn cynnal strwythurau partneriaeth 
gymdeithasol hir-sefydlog sydd yn cefnogi deialog agored a phenderfynu cydweithredol. 

Mae’r Llyfrgell wedi cynnal perthnasau cryf, cyson, gyda’i hundebau llafur adnabyddedig, PCS a 
Prospect, sydd yn cael eu hadlewyrchu’n ffurfiol yng Nghylch Gorchwyl y Cyngor Partneriaeth.  

Yn ystod y cyfnod adrodd: 

• Mabwysiadodd y Llyfrgell Amcanion Llesiant newydd yn dilyn trafodaethau gyda Siarter 
Gwaith Teg Ceredigion. 

• Cynhaliwyd cyfarfodydd rheolaidd gydag undebau llafur adnabyddedig trwy Gyngor 
Partneriaeth LlGC (CP-LLGC). 

• Parhaodd yr Uwch-Arweinwyr i ymgysylltu’n gadarnhaol gyda chynrychiolwyr o’r 
gweithlu ar faterion strategol a gweithredol fel ei gilydd. Mynychodd gynrychiolwyr 
Undebau Llafur bob cyfarfod Bwrdd fel arsyllwyr, hefyd.  

• Adolygwyd prosesau i sicrhau bod llais y gweithwyr ac ystyriaethau partneriaeth 
gymdeithasol wedi’u hintegreiddio yn gyfan gwbl wrth gynllunio, rheoli risg a datblygu 
polisi.    

3. Cydymffurfio â’r Ddeddf – Amcanion Llesiant  

Mae Amcanion Llesiant y Llyfrgell yn hir dymor wrth natur ac un llunio’r ffordd yr ydyn ni’n 
gweithio. Ymhlith yr amcanion hyn mae: 

• Gwella amrywiaeth y gweithlu drwy ymgysylltu’n weithredol â lleisiau sydd yn cael eu 
tan-gynrychioli  



• Gwella hygyrchedd trwy symleiddio polisïau gweithlu a gwneud gwybodaeth allweddol 
yn haws i’w chyrchu.   

• Datblygu ein statws fel Cyflogwr Hyderus o ran anabledd trwy gryfhau cefnogaeth a 
datblygu staff. 

• Ehangu cyfleoedd gwaith i unigolion yng Ngheredigion sy’n ddi-waith, ac sydd ag ychydig 
iawn o brofiad. 

• Hybu recriwtio cynhwysol trwy drefniadau gweithio’n hyblyg i wella mynediad i swyddi a 
hysbysebir.  

• Cydweithio gyda sefydliadau DGC  i gynyddu argaeledd cynlluniau prentisiaeth.  
• Cynyddu hygyrchedd i brentisiaethau i gyflogwyr a darpar-brentisiaid fel ei gilydd.   
• Codi ymwybyddiaeth o ragolygon gyrfaol trwy gyfleoedd rhannu gwybodaeth a 

secondiadau a chyfnewidion gwaith.    
• Creiddio egwyddorion  Gwaith Teg mewn prosesau tendro a monitro contractau.   
• Blaenoriaethu amrywiaeth a chynhwysiant wrth ddethol darparwyr a chyflenwyr, yn 

gymesur â maint y contract.   
• Cryfhau cyflawni o ran gwerth cymdeithasol trwy gefnogi contractwyr i gwrdd â gofynion 

contractau mwy o faint.  
• Bod yn rhan weithgar o rwydweithiau caffael lleol a chenedlaethol i rannu arfer gorau.   

Cynhaliwyd adolygiad chwe-misol wedi’i drefnu o’r Amcanion Llesiant ym Mawrth 2025 a oedd 
yn cynnwys ymgysylltu â’r staff a thrafodaeth am gynnydd a pherthnasedd parhaus. 
Cymeradwywyd yr amcanion gan y Pwyllgor Archwilio, Risg a Sicrwydd ym Mehefin 2025. 

4. Arferion Gwaith a Chyflogaeth Teg 

Parhaodd y Llyfrgell i gydweithio â’i gweithlu i sicrhau cyflog teg ac amodau gwaith da. 
Cyflwynwyd cynnydd cyflog 5% i bob aelod o staff, gan adlewyrchu trefniadau Llywodraeth 
Cymru.  

Adolygwyd sawl polisi gweithlu yn ystod y flwyddyn, gyda PCS a Prospect yn cyfrannu’n 
weithredol i bob adolygiad. Ymhlith y polisïau a’u hadolygwyd mae’r Polisi Gweithio’n Hyblyg, y 
Polisi Rheoli Straen, y Polisi Defnydd Derbyniol, a chrëwyd Polisi Defnyddio Ceir y Llyfrgell.  
Chwaraeodd gynrychiolwyr undebau llafur ran allweddol hefyd gyda gwerthuso swyddi newydd 
drwy’r broses Cymorth Graddio a Gwerthuso Swyddi (JEGS), i sicrhau graddio teg a chyson.   

  
Parhaodd y Llyfrgell i greiddio egwyddorion gwaith teg, gan gynnwys: 

• Cynnal ei hachrediad fel cyflogwyr Cyflog Byw. 
• Sicrhau prosesau recriwtio tryloyw a theg. 
• Cynnal deialog  adeiladol gydag undebau o ran  trafodaethau cyflog a newidiadau i 

bolisïau gweithlu. 

5. Penderfyniadau o Natur Strategol 

Parhaodd y Llyfrgell i ymgysylltu â’r staff ar faterion o bwys strategol a oedd yn cynnwys: 

• Rhan weithgar gan staff ac undebau llafur mewn rhaglenni newid sefydliadol, sicrhau 
ymgysylltu ar gynigion a chyflawniad yn gynnar yn y broses.   



• Gwaith partneriaeth sylweddol wrth ddatblygu Cynllun Strategol 2025–2030, gydag 
undebau llafur yn cyfrannu at lunio rhai o’r strwythurau a swyddi diwygiedig.   

• Yn dilyn hynny, cafodd undebau llafur eu cynnwys i ystyried rhai o’r strwythurau adranol 
newydd a’r rolau newydd a ddyluniwyd i gyflawni’r Cynllun Strategol newydd. 

• Trafodaethau yn parhau â’r undebau llafur—yn lleol ac yn genedlaethol—ynghylch 
geiriad cynigion yr ymgynghoriad ar y cynllun pensiwn, er na ddechreuodd yr 
ymgynghoriad ffurfiol yn ystod y cyfnod adrodd. 

• Parhau i gyflawni mentrau llesiant, gan gynnwys cymorth iechyd meddwl, cyfleoedd 
gweithio hybrid a gwelliannau iechyd a diogelwch. 

• Parhau i weithredu’r Cynllun Cydraddoldeb Strategol (2023–2028) gan gynnwys  sefydlu 
is-grwpiau hil, LHDTC + ac anabledd, gyda staff a chynrychiolwyr undebau llafur yn 
cymryd rhan weithredol.   
 

        6. Caffael Cymdeithasol Gyfrifol 

Yn unol â gofynion y Ddeddf,  cryfhaodd y Llyfrgell ei harferion caffael fel eu bod yn cefnogi 
canlyniadau cyfrifol yn gymdeithasol. Yn ystod  2024–25: 

• Aliniwyd gweithgareddau caffael â phum ffordd o weithio y Ddeddf Llesiant 
Chenedlaethau’r Dyfodol ac amcanion Gwerth Cymdeithasol Llywodraeth Cymru.  

• Ceisiwyd cyfleoedd i annog cadwyni cyflenwi lleol, safonau moesegol, ac arferion 
gwaith teg mewn gwasanaethau wedi’u contractio.  

• Diweddarwyd dogfennaeth a methodoleg sgorio tendrau fel eu bod yn ystyried gwerth 
cymdeithasol lle’n briodol. 

• Dewiswyd contractwyr a chyflenwyr ar sail cynaladwyedd, ymrwymiadau gwaith teg a 
manteision cymunedol yn berthnasol i maint y contract.  

7. Gweithio mewn Partneriaeth ac Effaith Gymdeithasol Ehangach 

Cyfrannodd y Llyfrgell i lesiant cymdeithasol, diwylliannol ac economaidd ehangach drwy: 

• Gweithio â phartneriaid cyhoeddus, addysg, diwylliannol a chymunedol i wella 
mynediad i wybodaeth, dysgu a threftadaeth ddiwylliannol.  

• Cefnogi cymunedau lleol drwy wirfoddoli, rhaglenni ymgysylltu, arddangosfeydd, a 
gweithgareddau cynhwysiant digidol.  

• Cefnogi darpariaeth o wasanaethau cyfrwng Cymraeg a dwyieithog yn unol â’i 
dyletswyddau iaith statudol.  

8. Gan edrych tua 2025–26 

Yn ystod y cyfnod adrodd nesaf, bydd y Llyfrgell yn: 

• Cynnal holiadur i werthuso sut y gwelir y Cyngor Partneriaeth a’i effeithlonrwydd.   
• Cryfhau ei fframwaith partneriaeth gymdeithasol ymhellach i sicrhau bod staff ac 

undebau yn parhau i gymryd rhan lawn mewn penderfyniadau.   
• Parhau i ddatblygu arferion caffael i gynyddu cynaladwyedd a gwerth Cymdeithasol.   
• Datblygu gweithlu ymlaen llaw, cynllunio ar gyfer olyniaeth a mentrau llesiant.  
• Gwella tryloywder a c adrodd ar Waith Teg, cydraddoldeb ac effaith gymunedol. 



• Y Ddeddf Hawliau Cyflogaeth – Bydd AD yn monitor datblygiadau gyda’r Ddeddf Hawliau 
Cyflogaeth ac yn gweithio gyda’r Undebau Llafur i addasu polisïau a gweithdrefnau yn 
unol â deddfwriaeth ddiwygiedig.  

• Gweithio gyda’r undebau i lunio’r adroddiad partneriaeth gymdeithasol nesaf ar y cyd. 
 

9. I gloi 

Mae Llyfrgell Genedlaethol Cymru yn parhau i fod yn ymrwymedig i egwyddorion 
partneriaeth gymdeithasol a gwaith teg. Trwy  gydweithio’n barhaus gyda’i gweithlu, ei 
hundebau, ei phartneriaid a’i chymunedau, bydd y Llyfrgell yn hybu cyfiawnder 
cymdeithasol, yn cefnogi llesiant ac yn cyflawni canlyniadau positif i bobl Cymru.  

Cyfrannodd y sefyllfa ariannu heriol a’r colli staff a oedd yn gysylltiedig â hyn at amgylchedd 
anodd i staff ac undebau llafur. Serch hynny, edrychwn yn ôl ar flwyddyn o ymgysylltu 
cadarnhaol ar ystod o faterion ac ymagwedd agored ar y cyfan i ymgynghori ac ymgysylltu ar 
ddatblygiadau strategol allweddol ac meysydd polisi sydd yn bwysig i staff.   


